
GËTT ET EE PROGRAMM?    
Den Digital Sciences Cours huet ee bindende Programm, vu 
7e bis 5e, souwuel am ESG ewéi am ESC. De Programme  
directeur an de Programme fondamental fannt Dir um  
eSchoolbooks. https://ssl.education.lu/eSchoolBooks/Web/  

Et gi 6 thematesch Modulen, déi vu Joer zu Joer  
verdéift ginn: 

•	 Meng digital Welt an ech

•	 De World Wide Web, säin Netzwierk an ech

•	 Do you speak Informatik? Meng Sprooch, hir Sprooch

•	 D’Spill, eleng oder zesummen, analog oder digital,  
ee ganze Programm

•	 De Roboter, ee Partner am gudde wéi am schlechte Sënn?

•	 Eng Maschinn, méi schlau wéi ech, ass dat méiglech?

GINN ET RESSOURCË FIR  
DIGITAL SCIENCES ?    
Ressourcen zum offizielle Programm si vun engem  
interdisziplinären Aarbechtsgrupp vum SCRIPT  
ausg​eschafft ginn. 

Déi néideg Ënnerlagen, souwuel fir Iech, wéi fir Är  
Schülerinnen a Schüler bestinn aus follgenden Dokumenter:

- Resumé vun all Axe thématique,

- ee Manuel de l‘Enseignant,

- an ee Manuel de l’Elève.

Déi Ënnerlage gi reegelméisseg opgefrëscht, a sinn an noer 
Zukunft an dräi Sproochen disponibel (FR, DE, EN).  

D’Voie de préparation huet een eegene Programm –  
och op Pearltrees ënnert der Rubrik VP ze fannen.

WOU FANNEN ECH D’RESSOURCË  
FIR DE COURS?    
Ressourcen zum offizielle Programm fannt Dir an der Bibliothèque 
nationale vum SCRIPT op luxembourg.pearltrees.com (IAM Login). 
Ënnert der Buchikon uewe lénks kommt Dir un d’Bibliothèque 
nationale.  

D’Schülerinnen a Schüler kommen och selwer un hir Aarbechts-
dokumenter, a kënnen se, souwäit se richteg equipéiert sinn an et 
gewollt ass, op der Plattform ausfëllen. 

ZIELT DAT OP DER ZENSUR?    
Digital Sciences huet ee Koeffizient vun 2 an ass relevant fir 
d’Moyenne générale. Et kann een net wéinst Digital Sciences 
duerchfalen.  

- Am Semesterrhythmus ginn 3 Axes thématiques behandelt, 
fir eng Gesamtnott vu 60 op der Zensur.

- Am Trimesterrhythmus gëtt sech mat 2 Axes thématiques 
auserneegesat, fir eng Gesamtnott vu 60 Punkten.

- An der Voie de préparation geschitt d’Bewäertung vum 
Cours duerch eng Nott, déi ee Sechstel vun der CULGE- 
Gesamtnott ausmécht, souwéi duerch d’Vergab vun engem 
digitale Badge fir all ofgeschlossen Axe thématique.  

AM DIGITAL SCIENCES GINN ET NIEFT  
DER NOTT OCH BADGEN -  
MUSSEN SE UGEFROT GINN?    

Nieft der Nott gëtt den Aarbechtsoflaf am Digital 
Sciences op eng innovativ Aart a Weis evaluéiert. 
D’Schülerinnen a Schüler froen, soubal se een Deel 
ofgeschloss hunn, een digitale Badge op der Plattform 
edupass.lu un (IAM Login).   

D’Zil vun de Badgen ass et - anescht wéi bei der Nott, 
wou d’Qualitéit vun engem Endproduit bewäert gëtt - 
d’Aarbechtsdémarche an d’Kompetenzentwécklung ze 
visualiséieren. Hei sinn och ënnerschiddlech Niveauen 
(Levels) erreechbar (ESC, ESG).  

Doriwwer eraus ginn déi Jonk domadde konfrontéiert, 
sech reegelméisseg anzeloggen, ee Passwuert ze  
verhalen, Dateie richteg ze nennen an ze raumen, oder 
och Biller an Dokumenter op eng Plattform ze lueden.  

D’Schülerinnen a Schüler sollen aktiv am Prozess 
d’Badgen ufroen. Et gëtt awer och fir den Enseignant 
d’Méiglechkeet, d’Badgen u seng Klass ze verdeelen. 

WAT ASS DE COURS, A WAT ASS ET NET?  
Digital Sciences ass ee Fach, wou kritescht Denken, 
Problemléisung, Kreativitéit, Zesummenaarbecht a Coding 
gefërdert ginn.   

D’Approche ass holistesch, si kombinéiert Grondwëssen an 
technesch Aspekter mat enger Reflexioun iwwer ethesch a 
sozial Auswierkunge vum Digitalen op den Eenzelnen, an 
awer och op eng Gesellschaft.  

D’Zil ass, Schülerinnen a Schüler ze preparéieren, an 
enger connectéierter Welt aktiv a verantwortungsvoll 
Biergerinnen a Bierger ze ginn, woubäi den digitalen Ecart 
a sozial Ongerechtegkeete reduzéiert solle ginn. 

Digital Sciences – vu Code bis Ethik, fir eng zäitgerecht 
Bildung fir de Jonke vun haut, an de Bierger vu muer, mat 
sechs Kärberäicher:

Algorithmen entzifferen, Problemer léisen, 
Weeër beherrschen – fir méi wäit  

ze denken wéi nëmmen vun engem  
Punkt A op e Punkt B!

Vu sécherer Navigatioun bis zur  
Kreatioun vun enger eegener Websäit –  

wéi een de Web beherrscht amplaz  
sech dran ze verléieren!

Entzifferen, kompriméieren, sécheren : 
D’Sprooch vun de Computere léieren!

Level Up! D’Welt vun de Spiller nei entdecken 
an e bessert Verständnis vun interaktive 

Systemer entwéckelen.

Vu Science-Fiction zur wëssenschaftlecher 
Realitéit : Robotik verstoen, andeems een  

Expertesystemer fir Problemléisung vu  
Science-Fiction-Klischeeën ënnerscheet.

KI entzifferen, verstoen a konzipéieren – 
Curiositéit a Wëssen ëmsetzen a  

Wëssen a Fortschrëtt.

Algorithmen Spillentwécklung KI

De Charles Babbage entwerft eng analytesch 
Maschinn, dat éischt Konzept vun engem 

mechanischen Apparat, deen ee programméiere kann.

Den éischten elektronesche Computer, mam 
Numm Colossus, gëtt vum Alan Turing entwéckelt, 

fir déi däitsch Enigma-Coden z’entzifferen.

D’Wuert « Roboter » 
 gëtt erfonnt vum 

Auteur Karel Čapek : 
 Am Theaterstéck 
R.U.R. (Rossum’s 

Universal Robots) gëtt 
dëst Wuert fir d’éischt 

benotzt.

A senge Bicher iwwer 
Roboteren definéiert 

den Auteur Isaac Asimov 
d’ethesch Prinzipie fir 
Roboter : déi faméis  

« Dräi Roboter-Gesetzer ».

Den IBM 650 
ass deen éischte 

Computer, deen a 
Serie produzéiert 

gëtt. (IBM = 
International 

Business Machines 
Corporation)

D’Programméiersprooch C gëtt geschaf vum Dennis 
Ritchie. D’Nofolgersprooche ginn haut, iwwer 50 Joer 
méi spéit, nach benotzt, fir Betriibssystemer an extrem 

séier Algorithmen ze schreiwen.

Den ARPANET 
entsteet vum 

Konzept hir, als 
(militäresche) 
Virleefer vum 

Internet.
D’Spill « Pong », eng primitiv 
Pingpong-Simulatioun, ass 
dat éischt Arcade Videospill 
mat kommerziellem Erfolleg.

Microsoft gëtt gegrënnt 
vum Bill Gates an dem 

Paul Allen.

Den Apple 
Macintosh gëtt 
agefouert, mat 

graphescher 
Benotzeroberfläch.

De « Pac-Man », programméiert 
vum Toru Iwatani, revolutionéiert 

d’Arcade-Spiller a gëtt eng 
kulturell Ikon.

D’Programméiersprooch 
Python gëtt vum Guido 
van Rossum entwéckelt.

Apple gëtt gegrënnt 
vum Steve Jobs, dem 

Steve Wozniak an dem 
Ronald Wayne.

Amazon gëtt 
vum Jeff Bezos 

gegrënnt.

D’Wi-Fi Technologie 
entsteet an erméiglecht 

lokal Dateniwwerdroungen 
ouni Kabel.

Apple lancéiert den 
iPod, e portablen 
MP3-Player, an 

d’Plattform iTunes 
fir digital Musek ze 

verwalten.

De Steve Jobs, als CEO 
vun Apple, stellt den 

éischten iPhone vir, eng 
Hardware déi 600$ kascht 

a Kapazitéiten huet, déi 
vergläichbar si mat deene 
vun de Cray-Computeren 

aus den 1990er Joren, 
déi deemools Milliounen 

Dollare kascht hunn.

Den iPad vun 
Apple gëtt 
lancéiert.

Den ChatGPT gëtt 
vun OpenAI lancéiert : 

d’Déngschtprogrammer mat 
kënschtlecher Intelligenz 

ginn accessibel fir jiddfereen.

D’Ofspäichere vun den Daten 
an de « Wolleken » (clouds) gëtt 

ëmmer méi beléift : Microsoft 
Azure Cloud, Apple iCloud …

D’Verschlësselungs- 
standarde kréien 
en Update, an et 
ginn Algorithmen 

entwéckelt, déi resistent 
géint zukünfteg 

quanteninformatesch 
Attacke sinn.

Den éischte 
Mikroprozessor gëtt 
erfonnt : den Intel 

4004.

Den Alan Turing proposéiert 
de sougenannten Turing-Test, 

fir kënschtlech Intelligenz  
ze moossen.

Google gëtt gegrënnt an 
entwéckelt sech zum Champion 

vun de Sichmaschinnen um 
Internet.

1996

De Computer Deep Blue vun 
IBM gewënnt am Schach 
géint de Garry Kasparov 
a kann doropshin als dee 

beschte Schachspiller op der 
Welt betruecht ginn.

Roboteren an de Stéit : Haushaltsroboteren, deelweis 
humanoid, wäerten Haushaltsaarbechten iwwerhuelen, eeler 

Leit ënnerstëtzen an d’Leit allgemeng ënnerhalen.

Quanteninformatik : D’Quantecomputere wäerte fir den 
normale Gebrauch doheem accessibel ginn, a si wäerten 

d’Verschlësselungsmethoden, d’wëssenschaftlech Modeller an 
d’mathematesch Optimiséierung revolutionéieren.

Agentegesteiert kënschtlech Intelligenz (AgenticAI) : Eng 
nei Generatioun vu sech upassender KI wäert entstoen, déi 

kapabel ass, nozedenken, ze plangen a proaktiv mat grousser 
Selbststännegkeet ze handelen.

KI-personaliséiert Ausbildung : All Schüler wäert e KI-Tuteur 
hunn, deen u seng Léierbedürfnisser ugepasst ass.

Ethik a Rechter vun de Roboteren : D’Diskussioun iwwert 
d’Rechter vun de Robotere wäert gefouert ginn, woubäi 
philosophesch a juristesch Froen iwwert hire moralesche 

Status opgeworf ginn.

E puer Ausbléck fir d’Joren 2025–2100 


